
САПАЛЫ БІЛІМ БЕРУДЕ ОҚЫТУДЫҢ ӘДІС – ТӘСІЛДЕРІН ЖЕТІЛДІРІП
ОТЫРУ

Мұсағалиева Н.М.,Әшірбекова А.Қ.

Ел басымыз Н.Ә.Назарбаевтың 2012 Қазақстан халқына арналған
жолдауында барлық қазақстандықтардың өсіп-өркендеуі, қауіпсіздігі және әл-
ауқатының артуына бағытталған негізгі басым бағыттар мен міндеттерді жүзеге
асыру үшін сапалы білім беруді жақсарту, ғылыми-инновациялық жұмыстардың
өндіріспен байланысын жандандыра түсу, білім беру ісіндегі тәрбиенің рөлі мен
қатар, оқытудың әдіс-тәсілдерін қолданудың тиімділігін арттыру қажеттілігі
көрсетілген болатын

Қазіргі кезде республикамызда білім берудің жаңа жүйесі жасалынып,
әлемдік білім беру кеңістігіне енуге бағыт алуда.

Бүгінгі күнде білім беру саласында білім мазмұнын тереңдету негізінде
инновациялық оқуды тәжірибемізге енгізіп, ойлау қабілеті дамыған, еңбекқор,
кәсібін терең түсінетін, өзінің білімі мен іскерлігін жан-жақты қолдана алатын өз
бетінше жеке шешім қабылдай алатын өнегелі, тәрбиелі мамандар даярлау біздің
басты мақсатымыз және міндетіміз.

Химия пәнін оқытудың маңызды жақтары: адам өміріне тікелей кіріп кеткен
химия ғылымының терең сырларына үңіле білуге, табиғат құбылыстарын түсіну
үшін ғылымға деген жан-жақтылықты қалыптастыруға, студенттерді сыни ойлап,
өз бетінше қорытынды жасауға, алған білімдерін ғылым саласында, таңдаған
болашақ кәсіби мамандықтарына кеңінен қолдана алуына көмектесіп тәрбиелеу.
Осы мақсатта жоғары оқу орындарының оқытушылары білім беру саласында
тоқырап қалмай, өз біліктілігін студент қауымымен бірге толықтырып отыруы
қажет.

Қойылып отырған мақсат пен міндетке сай оқытушының рөлі де түбегейлі
жаңа көзқараспен белгіленген. Қазіргі заманға сай зерек, іздемпаз, қоғамдағы өз
орнын таба білетін маман дайындау үшін студенттердің ғылыми-зерттеу
жұмыстарын оқу үрдісіне енгізіп, сабақтың барлық түрлерімен байланыста өткізіп
отырған тиімді.

Осы орайда органикалық химия пәнінен ауыл шаруашылығы
мамандықтарының студенттерімен мамандықтарына тікелей қатысы бар
тақырыптар іріктеліп алынып, шағын конференция түрінде сабақтар жүргізілді.
Сабақтың тақырыбы таңдап алынып, студенттерге алдын-ала ескертіледі де, әр
студент өз бетінше материалдар дайындап, баяндаулар жасалады. Араларында
диалогтар болып, қойылған сұрақтарға дәлелдемелер келтіріледі.

Оқу үрдісінде оқытудың жаңа әдіс-тәсілдерін қолдану студенттердің сапалы
білім алуына, оны өмір тәжірибесінде пайдалануға мүмкіндік туғызады.


